Gaelscoil Charman

Polasaí Theagmhais Criticiúl
Polasaí Theagmhais Criticiúl
Is í an príomh aidhm atá ag Gaelscoil Charman ná sonas na bpáistí agus foireann na scoile a chosaint. Déantar é seo tríd atmaisféar socar agus síochánta a chothú sa scoil. Tá an Bord Bainistíochta, le chabhair ón bpríomhoide, tar éis an plean Theagmhais Criticiúl a chruthú mar cuid amháin de na polasaithe atá i bhfeidhm ag an scoil.

Aidhm

 Is í aidhm an Phlean Bainistíochta do Theagmhas Criticiúil (CIMP) “cabhrú le bainistíocht agus foireann na scoile freagairt thapa agus éifeachtach a thabairt ar theagmhas, cabhrú linn smacht a choinneáil ar chúrsaí agus a chinntiú go dtairgtear tacaíocht chuí do dhaltaí agus don fhoireann.” Ba chóir go gcabhródh  dea-phlean a bheith ag an scoil chun a chinntiú go mbeidh teorainn leis na hiarmhairtí a d’fhéadfadh a bheith ag teagmhas ar na daltaí agus ar an bhfoireann. Ba chóir go gcuirfeadh an plean ar ár gcumas filleadh ar ghnáthghnáthaimh na scoile chomh luath agus is féidir é.

Sainmhíniú ar Theagmhas Criticiúl
Aithníonn foireann agus bainistíocht Gaelscoil Charman gur ionann teagmhas criticiúil agus “teagmhas nó sraith imeachtaí ar bith a threascraíonn gnáthmheicníocht déiléala na scoile”. D’fhéadfadh go mbainfeadh na teagmhais chriticiúla le dalta amháin nó ball foirne amháin nó le níos mó ná dalta amháin nó ball foirne amháin, nó le ball den phobal aitiúil. Is iad seo a leanas samplaí a cheaptar ar chóir a luadh.

· Cailleadh duine de phobal na scoile trí bhás tobann, timpiste, tinneas foirceanta nó féinmharú.

· Briseadh isteach sa scoil.

· Timpiste ag baint le daltaí nó baill foirne na scoile.
· Timpiste/tragóid sa phobal áitiúl

· Dochar tromchúiseach d’fhoirgneamh na scoile de bharr dóiteáin, tuilte, loitiméireachta, srl.

· Duine de phobal na scoile imithe ar iarraidh.

Éiteas comhbhách tacúil agus a bheidh achmhainneach ar dhéileáil le deacrachtaí a chruthú sa scoil
Tá córais curtha i bhfeidhm ag Gaaelscoil Charman a chabhróidh chun teacht aniar a spreagadh i measc na foirne agus na ndaltaí, déantar é seo tríd na cláracha OSPS agus OCG.Áirítear orthu sin polasaí chun aghaidh a thabhairt ar shábháilteacht fhisiceach agus shíceolaíoch phobal na scoile.

Sábháilteacht fhisiceach:
Is iad seo a leanas na rudaí atá a dhéanamh ag an scoil:

· Plean aslonnaithe cruthaithe

· Déantar druileanna dóiteáin go rialta

· Seiceáiltear slite amach agus múchtóirí dóiteáin go rialta
· Feidhlíocht roimh am scoile i bhfoirgneamh na scoile nuair atá droch aimsir ann m.s. sioc,báisteach,sneachta

· Doirse chun tosaigh agus ar chúl faoi ghlas i rith am scoile, gan cead isteach ach ón oifig.

· Tá rialacha na scoile agus an cód smachta i bhfeidhm chun deimhniú go bhfuil na páistí slán sábháilte.

Sábháilteacht shíceolaíoch:
Tá sé mar aidhm ag bainistíocht agus ag foireann Gaelscoil Charman cláir agus acmhainní atá ar fáil a úsáid chun aghaidh a thabhairt ar fhorbairt phearsanta agus shóisialta na ndaltaí, chun cur leis an meon sábháilteachta agus slándála sa scoil, agus chun deiseanna a chur ar fáil chun machnamh a dhéanamh agus chun cúrsaí a phlé.

Oideachas Sóisialta, Pearsanta agus Sláinte (OSPS)

· Oideachas Sóisialta, Pearsanta agus Sláinte a imeascadh le hobair na scoile. Tugtar aghaidh ar an imeascadh seo sa churaclam ar bhealach ina dtabharfaí aghaidh ar shaincheisteanna amhail léan agus caillteanas; scileanna cumarsáide; bainistiú struis agus oilc; teacht aniar; bainistiú coinbhleachta; réiteach fadhbanna; cabhair a lorg; bulaíocht; cinnteoireacht agus cosc ar úsáid agus ar mhí-úsaid alcóil agus drugaí.Áirítear meabhairshláinte a chur chun cinn leis an bhforáil sin.

· Teacht ag an bhfoireann ar oiliúint ina ról maidir leis a gClár Oideachais Shóisialta, Phearsanta agus Sláinte.

· An fhoireann eolach ar na Treoirlínte agus na Nósanna Imeachta maidir le Cosaint Leanaí agus mionsonraí ar fáil i dtaobh an chéad chéim eile chun cinn i gcás amhrais nó nochta.

· Leabhair agus achmainní ar fáil leis na deacrachtaí a chuireann isteach ar dhaltaí.

· Eolas tugtha don fhoireann sa réimse a bhaineann le feasacht faoi fhéinmharú agus le hidirghabhálacha le daltaí féinmharfacha.

· Eolas curtha ar fáil ar mheabhairshláinte go ginearálta agus ar réimsí sonracha amhail comharthaí agus airí dúlagair agus imní.

· Ceangail forbartha ag an scoil le raon gníomhaireachtaí seachtracha. 

· Polasaí soileír sa scoil maidir le bulaíocht agus go ndéileálann an scoil le bulaíocht de réir an polasaí seo.

· Córas cúraim i bhfeidhm sa scoil.

· Go n-atreoraítear daltaí a aithnítear mar dhaltaí i mbaol chuig an mhuinteoir gairmthreoir, go gcíortar cásanna imní agus go dtugtar an leibhéal cuí cúnaimh agus tacaíochta. Go gcuirtear tuismitheoirí ar an eolas agus atreoraítear an dalta chuig an ngníomhhaireacht chuí más cuí.

Foireann Bainistíochta do Theagmhas Criticiúil (CIMT) 

Bunaíodh Foireann Bainistíochta do Theagmhas Criticiúil (CIMT) Gaelscoil Charman de réir dea-chleachtais. Roghnaíodh baill na Foirne ar bhonn deonach agus tá na róil sin acu ar feadh aon scoilbhliana amháin. Bíonn cruinniú ag baill na foirne le chéile uair sa bhliain chun athbreathniú a dhéanamh ar an bpolasaí agus ar an bplean agus chun iad a thabhairt suas go dáta. Tá fillteán sainithe do theagmhas criticiúil ag gach ball den fhoireann. Tá cóip den pholasaí agus den phlean agus ábhair a bhaineann go sonrach lena ról istigh san fhilltéan a bheidh le húsáid í gcás teagmhais.

Rólanna
· Ceannaire Fóirne

· Teagmhálaí le Gardaí

· Teagmhálaí leis an bhfoireann

· Teagmhálaí leis na daltaí

· Tegmhálaí le tuismitheoirí
· Teagmhálaí leis an bPobal

· Teagmhálaí leis na meáin
Ceannaire Foirne (Príomhoide)
· Cuireann an ceannaire baill na foirne ar an eolas agus eagraíonn sí cruinniú éigeandála.

· Déanann sé comhordú ar thascanna na foirne, ag dáileadh freagrachtaí éagsúla.

· Déanann sí teagmháil leis an mBord Bainistíochta, An Roinn Oideachas agus Eolaiochta, NEPS, An Foras Pátrúnachta.
· Déanann teagmháil leis an gclann atá faoi cheist.

*mura mbíonn an príomhoide í láthair, glacann an leas-príomhoide ról an cheannaire.
Teagmhálaí Gardaí (Le chinntiú ag an gceannaire más gá)
· Déanann siad teagmháil leis na Gardaí.

· Cinntíonn siad cruinneas an eachtra sula roinntear an t-eolas.

Teagmhálaí leis an bhfoireann (Leas- Phríomhoide)
· Cuirtear an fhoireann ar an eolas faoi fhíricí ag an tús agus go rialta i rith an lae.

· Tugtar deis don fhoireann ceisteanna a chur, mothúcháin a nochtadh agus tugann imlíne struchtúr an lae dóibh.

· Tugtar comhairle don fhoireann maidir le daltaí i mbaol a aithint.

· Tugtar acmhainní don fhoireann (ón fhillteán Teagmhas Chriticiúil)

· Taifead a choimeád ar dhaltaí go bhfuil teagmháil acu le foireann tacaíochta taobh amuigh den scoil.
· Eagraítear ‘Seomra Machnaimh’ agus feitheoireacht cuí.

*mura mbíonn an leas- phríomhoide i láthair, glacann duine de fhoireann bainistíochta na scoile leis an bhfreagracht.

Teagmhálaí leis an bPobal (Beirt ón bhFoireann Tacaíocht Foghlama)
· Eagraítear agus coinníonn liosta reatha d’uimhreacha.

1. Tuistí ar Chumann na dTuismitheoirí

2. Seirbhísí Slándála & Eagraíochtaí eile cuí

· Déantar teagmháil le grúpaí seachtracha éagsúla le haghaidh tacaíocht.

· Cinntíonn go bhfuil aitheantas ceart/bailíoch ag na daoine atá ag tabhairt tacaíochta.

· Comhordú na seirbhísí tacaíochta uilig bainteach leis an Teagmhas Chriticiúil.

· Meabhraíonn do dhaoine seachtracha lipéid ainm a chaitheamh.

· Tugtar cuntas reatha ar cé hiad na heagraíochtaí uilig atá bainteach leis an Teagmhas Chriticiúil.
Teagmhálaí le tuismitheoirí (Ionadaí na Múinteoirí ar an mBord Bainistíochta)

· Tugtar cuairt ar an gclann in éineacht leis an gceannaire.

· Eagraítear cruinniú le tuismitheoirí, más gá. Na cruinnithe sin a éascú agus ceisteanna a fhreagairt.

· Eagraítear seomra do chruinnithe tuismitheoirí.

· Ag bualadh le tuismitheoirí faoi leith.

· Coinníonn taifead de na tuismitheoirí ar bualadh leo.

· Bainistiú ar ‘foirmeacha ceadúnais’ más gá leo de réir polasaí scoile.

· Cinntíonn go bhfuil litreacha samplacha réidh ar an gcóras scoile.

· Cuirtear ábhair ábhartha ar fáil do thuismitheoirí (as an bhfillteán ar theagmhas criticiúil)

Teagmhálaí leis na meáin (Cathaoirleach an B.B nó ball eile den bhoird)
· Go mbeadh treoir cinnte leagtha amach faoi conas ceisteanna/iarratais ó na meáin a láimhseáil (agallaimh á chur ar dhaltaí, grianghrafanna á dtógáil sa scoil srl)

· Go ndéanfaí teagmháil leis na heagraíochtaí cuí, i.e. Ceárdcumainn na múinteoirí srl

· Scríobhfaidh ráiteas preasa, tabharfaidh agallaimh do na meáin (comhaontaithe le foireann bainistíochta na scoile)

Coinneáil Taifead
I gcás teagmhais coinneoidh gach ball den fhoireann taifid de ghlaonna teleafóin a rinneadh agus a fuarthas, litreacha a seoladh agus a fuarthas, cruinnithe a tionóladh, daoine ar buaileadh leo, idirghabhálacha a úsáideadh, ábhar a úsáideadh agus araile. Beidh príomhról ag runaí na scoile agus riarthóir ó thaobh glaonna a fháil agus logáil, litreacha a sheoladh, fótachóipeanna a dhéanamh d’abhair, agus araile.

 

Tuisceanach ó thaobh rúndachta agus dea-chlú
Tá freagracht ar bhainistíocht agus ar fhoireann Gaelscoil Charman príobháideacht agus dea-chlú na ndaoine a raibh baint acu le teagmhas ar bith a chosaint agus beidh siad ar an airdeallach faoi na hiarmhairtí a bheadh ag ráitis phoiblí ar bith. Beidh baill foirne na scoile airdheallach air seo agus cuirfidh siad rompu a chinntiú go ndéanfaidh na daltaí amhlaidh chomh maith. Mar shampla ní úsádfar an téarma ‘féinmharú’ ach amháin go bhfuil fianaise ann gur féinmharú a bhí ann go cinnte agus go dtugann an clann cead an téarma sin a úsáid. D’fhéadfadh ‘bás tragóideach’ nó ‘bás tobann’ a úsáid. Sa slí céanna ní chóir an téarma ‘dúnmharú’ a úsáid ach amháin go bhfuil cinnteacht ann ón dlí go raibh dúnmharú i gceist. D’fhéadfadh ‘bás le  foiréigean’  a úsáid.
Seomraí i gcomhair teagmhas criticiúil
Úsáidtear na seomraí seo a leanas i gcas teagmhas criticiúil:

· Is é an seomra foirne an príomhsheomra a bheidh in úsáid chun bualadh leis an bhfoireann.

· An Halla chun bualadh leis na daltaí

· An Leabharlann le haghaidh na tuismitheoirí

· An Halla  le haghaidh na meán

· An Leabharlann le haghaidh cuairteoirí eile. 

Comhairliúchan agus cumarsáid maidir leis an bplean
Chuathas i gcomhairle leis and bhfoireann go léir agus lorgaíodh a dtuairimí chun an polasaí agus an plean seo a ullmhú. Bhí teagmháil le tuismitheoirí chomh maith agus cuireadh ceist le haghaidh a dtuairimí. Cuireadh an plean agus an polasaí deiridh ós comhair foireann na scoile. Tá an cóip den phlean ar fail le haghaidh an CIMT. Cuirfear an plean in iúl do baill fóirne nua na scoile.

Beidh athbhreithniú déanta ar an bplean gach Deireadh Fómhair

